
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ  ՄԱՍԻՆ
      Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածներով, <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 2-րդ կետով և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 6-րդ ենթակետով, 5-րդ և 6.4-րդ կետերով սահմանված դրույթները` Հայաստանի Հանրապետության կառավարությունը   ո ր ո շ ու մ է.

    
1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հայաստանի Հանրապետության Վայոց ձորի մարզ, համայնք Խաչիկ 18-րդ փողոց թիվ 1 հասցեում գտնվող դպրոցի մասնաշենքի 3 021 000 ՀՀ դրամ գնահատված արժեքով 383,69 քառ.մետր ընդհանուր մակերեսով 2-րդ հարկի տարածքը (այսուհետ՝ տարածք) հետ վերցնել <Խաչիկի միջնակարգ դպրոց> պետական ոչ առևտրային կազմակերպությունից և անհատույց օգտագործման իրավունքով 8 (ութ) տարի ժամկետով հանձնել <Ոսկե Կար> սահմանափակ պատասխանատվությամբ ընկերությանը (այսուհետ` Ընկերություն) (գտնվելու վայրը՝ Բաբաջանյան 2/3, Երևան 0084, Հայաստան)՝ իր կողմից ներկայացված ծրագրով նախատեսված աշխատանքների իրականացման նպատակով:



2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, Ընկերության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ` պայմանագիր)` պայմանագրում նախատեսելով, որ. 


1) Ընկերությունը պարտավորվում է իր կողմից ներկայացված ծրագրով նախատեսված աշխատանքների իրականացման համար, պայմանագիրն ուժի մեջ մտնելուց հետո 1 (մեկ) տարվա ընթացքում տարածքի շինարարության և սարքավորումների ձեռքբերման համար կատարել 25 մլն. ՀՀ դրամի ներդրումներ և ստեղծել 20 աշխատատեղ,



2) Ընկերությունը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառա​վարման վարչություն՝ յուրաքանչյուր տարվա ավարտից հետո 15-օրյա ժամկետում,

3) սույն կետի 1-ին ենթակետով սահմանված ներդրումային պարտավորությունները չկատարելու կամ մինչև 50 % կատարելու դեպքում Ընկերությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 % չափով,

4) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու  դեպքում, Ընկերությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջու​թյամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 % չափով,
5) Ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմա​նա​գիրը ենթակա է լուծման,


6) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին:


3. Սահմանել, որ Ընկերությունն ունի անհատույց օգտագործման իրավունքով իրեն հանձնված սույն որոշման 1-ին կետում նշված տարածքի գնման նախապատվության իրավունք:

Տ Ե Ղ Ե Կ Ա Ն Ք
<ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ Վայոց ձորի մարզի Խաչիկ համայնքում կարի արտադրություն կազմակերպելու նպատակով <Ոսկե Կար> սահմանափակ պատասխանատվությամբ ընկերությունը գրությամբ դիմել է ՀՀ կառավարությանն առընթեր պետական գույքի կառավարման վարչություն <Խաչիկի միջնակարգ դպրոց> ՊՈԱԿ-ի 3-րդ մասնաշենքի չօգտագործվող 2-րդ հարկի տարածքը՝ կարի արտադրություն կազմակերպելու նպատակով, հետագայում գնման նախապատվության իրավունքով, ընկերությանն անհատույց օգտագործման տրամադրելու խնդրանքով:

<Ոսկե Կար> սահմանափակ պատասխանատվությամբ ընկերության գործունեության ոլորտը կարի արտադրությունն է, գործվածքեղենի ներմուծումը և վաճառքը: Ընկերության նպատակն է զարգացնել թեթև արդյունաբերությունը Հայաստանի Հանրապետությունում, ստեղծել նոր աշխատատեղեր Երևանում և սահմանամերձ շրջաններում, ընդլայնել տեղական արտադրանքի արտահանման ծավալները, հիմնադրել նոր մասնաճյուղեր և զարգացնել՝ ներգրավելով նոր գործընկերներ Հայաստանի Հանրապետությունում և արտերկրում, բարձրացնել մասնագետների որակավորման աստիճանը և այլն:  


Հաշվի առնելով, որ ընկերությունը պարտավորվել է նաև մեկ տարում կատարել 25 մլն. ՀՀ դրամի ներդրումներ, որոնք կուղղվեն տարածքի շինարարության և սարքավորումների ձեռքբերմանը, ինչպես նաև առաջին տարում ստեղծել 20 աշխատատեղ, իսկ բավարար պատվերներ ունենալու դեպքում ավելացնել աշխատողների թվաքանակը, միաժամանակ ներկայացնելով ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 5-րդ և 6.4-րդ կետերով սահմանված պահանջներին համապատասխան ծրագիր, որը համապատասխանում է ՀՀ կառավարության 2017-2022թթ ծրագրի 1.2 և 3.1 կետերով ՀՀ կառավարության որդեգրած քաղաքականությանը տարածքային կառավարման բնագավառում և տնտեսական ոլորտում,  ՀՀ կառավարությանն առընթեր պետական գույքի կառավարման վարչությունը մշակել է ՀՀ կառավարության նշված որոշման նախագիծը, համաձայն որի նախատեսվում է <Խաչիկի միջնակարգ դպրոց> ՊՈԱԿ-ին ամրացված ՀՀ Վայոց ձորի մարզ, համայնք Խաչիկ 18-րդ փողոց թիվ 1 հասցեում գտնվող դպրոցի մասնաշենքի 3 021 000 ՀՀ դրամ գնահատված արժեքով 383,69 քառ.մետր ընդհանուր մակերեսով 2-րդ հարկի տարածքն անհատույց օգտագործման իրավունքով 8 տարի ժամկետով հանձնել <Ոսկե Կար> սահմանափակ պատասխանատվությամբ ընկերությանը:

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
<Անհատույց օգտագործման իրավունքով տարածք հանձնելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
<Անհատույց օգտագործման իրավունքով տարածք հանձնելու մասին> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ

<Անհատույց օգտագործման իրավունքով տարածք հանձնելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն             29.03.2018թ.    
 թիվ  01/9-5/5665-18
ՀՀ Վայոց ձորի մարզպետարան 21.03.2018թ. թիվ 01/04.3/2107-18
ՀՀ կառավարությանն առընթեր

 անշարժ գույքի կադաստրի

 պետական  կոմիտե

26.03.2018թ. թիվ ՄՍ/1772-18

ՀՀ արդարադատության նախարարություն 17.04.2018թ.       թիվ 01/14/53640-18

	1. Հաշվի առնելով պետական գույքի օտարման նպատակները, ինչպես նաև այն հանգամանքը, որ Նախագծում նշված ընկերությունը չի հանդիսանում գույքի վարձակալ,

Որոշման նախագծի 3-րդ կետով նախատեսված տարածքի գնման նախապատվության իրավունքի վերաբերյալ գտնում է, որ նախատեսված դրույթը Նախագծի կարգավորման առարկա չի հանդիսանում և օտարման եղանակի ընտրության հարցին առավել նպատակահարմար է անդրադառնալ օտարման մասին որոշմամբ, քանի որ  պետական գույքի օտարման հետ կապված հարաբերությունները կարգավորվում են «Պետական գույքի կառավարման մասին» ՀՀ օրենքով և օրենքից բխող այլ իրավական ակտերով: Մասնավորապես, նշված օրենքի 22-րդ հոդվածի 3-րդ մասի համաձայն՝ գույքի վարձակալներն ունեն այդ գույքի գնման նախապատվության իրավունք: Բացի այդ, 22-րդ հոդվածի 4-րդ մասի համաձայն՝ պետական գույքի օտարման եղանակը սահմանվում է օտարման մասին ՀՀ կառավարության որոշմամբ: 
2. Նախագծի վերաբերյալ այլ առարկություններ չկան, եթե տարածքի տրամադրումը չի խաթարի դպրոցի բնականոն գործունեությունը:

1. Որոշման նախագծի վերաբերյալ դիտողություններ և առաջարկություններ չկան:
1. Որոշման նախագծի վերաբերյալ առարկություններ և առաջարկություններ չկան:
1. Որոշման նախագիծը համապատասխանում է ՀՀ օրենսդրությանը:

	1. Որոշման նախագիծը մշակելիս Վարչությունը՝ որպես նախադեպ, ընդունել է ՀՀ կառավարության 14.12.2017թ. N 1660-Ա որոշումը:   
2. Տարածքն ունի առանձին մուտ և դրա տրամադրումը չի խաթարի դպրոցի բնականոն գործունեությունը

	


